Партнерството за отворена власт (ПОВ) е меѓународна иницијатива во која владите, организациите на граѓанското општество и граѓаните работат заедно за да јавната администрација  биде потранспарентна, поодговорна, поефикасна и поблиска до луѓето.

Зошто е ова важно?

Кога јавните институции работат транспарентно и одговорно:
· граѓаните имаат полесен пристап до информации за тоа што се прави во нивно име,
· луѓето можат активно да учествуваат во донесувањето одлуки што влијаат на нивните животи,
· корупцијата и злоупотребата на јавните средства се намалени ,
· јавните услуги се подобруваат и стануваат поефикасни
Со други зборови, целта е државата да работи подобро и поотворено , а граѓаните да имаат полесен пристап до јавните услуги, со што ќе се подобри довербата на граѓаните во институциите.
 
Како функционира ПОВ?

✔️ Глобална иницијатива

Партнерството за отворена власт е основано на 20 септември 2011 година, кога осум земји ја потпишаа Декларацијата за отворена влада. Денес, 75 земји и повеќе од 150 локални заедници низ целиот свет.

✔️ Северна Македонија е членка од крајот на 2011 година

Со ова, Северна Македонија се обврза континуирано да работи на подобрување на транспарентноста , вклучување на граѓаните во процесите на донесување одлуки и зајакнување на одговорноста на јавните власти.

✔️ Како изгледа овој процес во пракса?

Секоја земја, вклучително и Северна Македонија, подготвува акциски планови што содржат конкретни мерки и активности за подобрување на работата на јавната администрација.
Акциските планови се изготвуваат во соработка со државните и локалните институции, организациите на граѓанското општество, деловните и професионалните здруженија, како и граѓаните , кои можат директно да учествуваат со испраќање предлози за време на јавните консултации.

Република Северна Македонија е посветена на оваа иницијатива и постигна добар и препознаен напредок во текот на изминатите години. Од самите почетоци, РСМ ја следеше посветено потребата од поголем ангажман и вклученост на граѓаните во процесот на донесување одлуки, воведување на поголеми стандарди на интегритет и поголем пристап до технологија за сите граѓани.

Посветеноста за отвореност создаде многу придобивки, правејќи ја Владата потранспарентна и поодговорна, создавајќи потенцијал за развој на еден динамичен амбиент на вклученост, ефикасно управување со јавните ресурси, градење на системи на интегритет, овозможувачка околина на локално ниво, пристап до информации и отворени податоци. Преку отворање и ставање на ресурсите на јавноста, се унапредува дијалогот, иновациите и употребата на технологијата, а сето тоа го прави животот на граѓаните подобар и полесен.

Во Северна Македонија во Акциските Планови се вклучени и Собранието и судството, па така постојат активности за Отворена Влада, Отворен Парламент и Отворено Судство. 
Работните групи се составени од претставници на институциите одговорни за спроведување на активностите и организациите на граѓанското општество, а нејзината работа ја координира Министерството за јавна администрација.

Зошто е важно граѓаните да се вклучат?

Поголемото учество на граѓанското општество, граѓаните и другите засегнати страни во процесот на имплементација на Акциските планови на ПОВ е од клучно значење за:
· подобрување на политиките за добро управување ,
· зајакнување на одговорноста на властите ,
· обезбедување реформите да ги задоволат реалните потреби на граѓаните.
Подготвил: Оливер Серафимовски
